
IL-POLITIKA: RIZORSA GHOLJA TAL-PAJJIZ

I¢-¢ittadini jkunu ferhanin jew galbhom magtugha skont kif tkun tahdem is-sistema politika,
kemm fuq livell nazzjonali u kemm fuq dak internazzjonali. Dagskemm il-politika tista’ tkun
l-oghla rizorsa fil-pajjiz li tippromovi d-dinjita umana u 1-gid komuni u hekk tnissel serhan il-
mohh, dagstant iehor tista’ tkun abbuzata b’mod li taghti lok ghall-ingustizzji u hekk tkattar
id-diga. Ezempju ta’ meta l-politika titnezza’ minn dik id-dinjita propja taghha li taghmilha
arti nobbli ta’ tmexxija demokratika biex jintlahaq il-gid komuni, huwa I-fenomenu
tal-“populizmu” li jidher qed jerfa’ rasu fl-Ewropa. Dan il-fenomenu mhux biss huwa
sintomu tal-krizi li diga tezisti, imma jkompli jghin biex il-politika titlef kemm ir-ruh etika
taghha u kemm l-ideali kbar taghha.

Fl-Ezortazzjoni Appostolika Evangelii Gaudium, il-Papa Frangisku joffri indikazzjonijiet
biex jghin lil dawk kollha ta’ rieda tajba jergghu jaghtu r-ruh lill-politika. Minghajr ebda
dubju 1-Papa ghandu vizjoni pozittiva hafna tal-attivita politika. Fil-fatt huwa jghid: “Nitlob
lil Alla 1i jizdied 1-ghadd ta’ politi¢i li ghandhom il-hila jidhlu fi djalogu awtentiku li jfittex
b’mod effikaci li jfejjaq I-gherug profondi u mhux biss id-dehra tal-hazen fid-dinja taghna.
Il-politika, ghalkemm spiss ikkritikata, hi vokazzjoni l-aktar gholja, hi wahda mix-xejriet 1-
aktar prezzjuzi ta’ mhabba, ghax tfittex il-gid komuni. Hemm bzonn nikkonvin¢u ruhna li 1-
imhabba ‘hi I-bidu mhux biss tar-relazzjonijiet iz-zghar: ir-rapporti bejn il-hbieb, dawk
familjari, dawk fi grupp ckejken, imma wkoll tar-relazzjonijiet il-kbar: ir-rapporti socjali,
ekonomici, politi¢i’ (Benedittu XVI, Caritas in Veritate, 642). Nitlob lill-Mulej li jaghtina
izjed politi¢i li tabilhagq ghandhom ghal galbhom is-so¢jeta, il-poplu, il-hajja tal-fogra” (EG
205).

Imma gabel ma nirreferi ghall-erba’ punti kardinali indikati fl-Ezortazzjoni Appostolika mill-
Papa Frangisku, li nistghu ngisuhom bhala “il-boxxla biex ikun hemm politika tajba”, nixtieq
naghmel premessa li ngis bhala mehtiega meta nikkunsidra li fostna ghad hawn min, inkluzi
wkoll membri tal-Knisja, ghadu jitfixkel meta 1-Knisja tesprimi 1-fehma taghha dwar il-hajja
politika. Hawn min jemmen li 1-Knisja ghandha Zzomm ’il boghod minn kull diskussjoni
dwar temi politici. Nagbel li 1-Knisja la ghandha bzonn tfittex il-for¢ina ta’ xi formazzjoni
politika u langas ghandha ti¢¢cappas bil-politika partiggjana; imma dan ma jfissirx li I-Knisja
ma tistax tipproponi l-vizjoni taghha dwar suggetti vitali li jkollhom x’jagsmu mad-dinjita
tal-persuna u 1-gid komuni. Fil-fatt, il-Papa Frangisku jikkwota lill-Papa Pawlu VI meta
jghid li “l-evangelizzazzjoni ma tkunx shiha jekk ma taghtix kas ta’ kif jolgtu lil xulxin il-
Vangelu u I-hajja konkreta tal-bniedem, sew bhala individwu, sew bhala membru tas-socjeta”
(EG 181). Il-politika u l-evangelizzazzjoni huma relatati ma’ xulxin ghaliex it-tnejn
ghandhom interess li kemm il-gustizzja u kemm il-gid komuni jkunu rispettati. Anzi, il-Papa
Frangisku jemmen li 1-politika tasal biex twettaq il-hidma umanizzanti taghha jekk hija thalli
lilha nfisha tigi interpellata minn xi haga oghla minnha. Hu jikteb: “Huwa indispensabbli li
dawk li jiggvernaw jghollu harsithom u jwessghu l-perspettiva taghhom, li jaghmlu mod li
jkun hemm xoghol dinjituz, edukazzjoni u servizz tas-sahha ghac-cittadini kollha. U ghaliex
ma jdurux ghand Alla biex idawwalhom fil-pjanijiet taghhom? Jien konvint li jekk nitilqu



minn dan il-ftuh ghat-traxxendenza, nistghu naslu ghal mentalita politika u ekonomika gdida
li tghinna nissuperaw id-dikotomoija assoluta bejn 1-ekonomija u 1-gid soc¢jali komuni” (EG
205).

Fid-dawl ta’ dan, l-Insara ghandhom sehem partikulari x’joffru lill-fenomenu tal-politika.
Huma jistghu jghinu biex il-politika, filwaqt li tibga’ tghozz il-laj¢ita taghha, ma tinghalagx
ghall-Assolut. Fil-fatt, esponenti awtorevoli tal-kultura lajka kontemporanja, bhalma huma
Croce, Bobbio u Habermas, isostnu li 1-politika ghandha bzonn li tkun imwiezna minn dawk
il-valuri traxxendentali ta’ origni religjuza. Barra minn dan il-fatt li I-bniedem huwa suggett
centrali ghal Gesu Kristu u l-Vangelu tieghu, I-Insara fil-politika mhux talli qatt ma
ghandhom ihossuhom barranin jew tollerati, imma jafu jkunu vuci li taghmel differenza fejn
jidhlu temi bhalma huma I-hajja umana, il-primat tal-persuna, il-familja, is-solidarjeta, is-
sussidjarjeta u I-gid komuni.

Kif jikteb il-Papa Frangisku, “fid-djalogu mal-Istat u mas-socjeta, il-Knisja m’ghandhiex
soluzzjonijiet ghall-kwistjonijiet partikulari kollha. Minkejja dan, flimkien mad-diversi
agenti socjali, hi ssieheb dawk il-proposti li jistghu jwiegbu bl-ahjar mod ghad-dinjita tal-
bniedem u ghall-gid komuni. Hi u taghmel hekk, dejjem tipproponi b’mod car il-valuri
fundamentali tal-hajja umana, biex tittrasmetti konvinzjonijiet li mbaghad jistghu jittraducu
ruhhom f’azzjonijiet politici” (EG 241).

Biex il-politika taghraf tibni socjeta moghnija bis-sliem, il-gustizzja u l-fraternita, il-Papa
Frangisku jindika erba’ princ¢ipji evangelici importanti:

(1) Iz-zmien huwa aqwa mill-ispazju. Huwa jfisser li wiehed mid-dnubiet li kultant
naraw fl-attivita socjo-politika jikkonsisti f’li nipprivileggjaw l-ispazji tal-poter flok
iz-zminijiet tal-processi. Jekk naghtu prijorita lill-ispazji tal-poter, nispiccaw
niggennu biex insolvu kollox fil-mument ta’ issa, biex nippruvaw nippossiedu 1-
ispazji kollha tal-poter u tal-affermazzjoni taghna nfusna. Ifisser nipparalizzaw il-
processi u nippretendu li nistghu nwaqqfuhom. Naghtu prijorita liz-zmien ifisser li
naraw li naghtu bidu ghal processi izjed milli nippossiedu spazji (EG 223). Nistagsu:
Politika tajba lil min ghandha taghti precedenza? Lil progetti immedjati, jew lil
progetti ta’ riforma li jiehdu z-zmien biex jigu implimentati? Mhux minnu li min
jipprova jahtaf 1-ispazji kollha tal-poter biex hekk ikun jista’ jahkem fuq ir-realta, isir
hu stess skjav ta’ dak li huwa kontingenti u sekondarju? Atteggjament bhal dan mhux
hieles mir-riskju li nitilfu 1-vizjoni totali u nieqfu fil-partikular.

(2) L-ghaqda tirbah fuq il-kunflitt. Dan it-tieni kriterju evangeliku li jaghtina 1-Papa
Frangisku huwa I-bazi ta’ dik li huwa jsejjah “il-kultura tal-laggha” jew “il-komunjoni
fid-differenzi”, fis-sens li s-socjeta ghandha tfittex li tibgqa’ maghquda minkejja li 1-
membri taghha ghandhom fehmiet u twemmin religjuz, politiku, ideologiku differenti.
Huwa jikteb: “Il-kunflitt ma jistax jigi injorat jew mohbi... imma jekk nibgghu
maqgbudin fih, nitilfu l-prospettiva, ix-xefaq jillimita ruhu u r-realta nfisha tibga’
magsuma f’elf bi¢c¢a” (EG 226). Il-kunflitti mhumiex xi haga hazina fiha nfisha, ghax
jekk nindirizzawhom bil-ghaqal, “tinholoq il-possibbilta li tixxettel komunjoni tad-
differenzi, li jhabirku ghaliha biss dawk il-persuni nobbli li ghandhom il-kuragg li
jmorru ’l hemm mill-qoxra tal-kunflitti u jqgisu lill-ohrajn bid-dinjita profonda
taghhom... Dan ma jfissirx li nirrikorru ghas-sinkretizmu, lanqas ghar-realta fejn
wiehed jinxtorob fl-iehor, imma ghall-gbil dwar pjan oghla li jigbor fih il-
potenzjalitajiet prezzjuzi tal-polaritajiet li huma f’kuntrast ma’ xulxin” (EG 228).



B’dan il-mod id-differenzi li jaghzlu minn xulxin lill-istess ¢ittadini, lill-gruppi jew
formazzjonijiet ohrajn, ma ghandhomx ikunu pretest biex nitkellmu b’nuqqas ta’
rispett lejn xulxin, imma pjuttost, propju ghax hemm fundament antropologiku
wiehed u l-istess dinjita umana, dawn iservu bhala opportunita biex nikbru flimkien u
flimkien napprezzaw dak li hemm pozittiv fina.

(3) Ir-realta hija oghla mill-idea. Dan it-tielet kriterju ghandu jghinna biex ikun evitat ir-
riskju li jsiru proposti jew weghdiet li ma jkunux jistghu jitwettqu u ghalhekk ikunu
fiergha. Il-Papa Frangisku jikteb: “Ir-realta semplicement hi, waqt li l-idea tigi
elaborata... Hu perikoluz li nghixu f’saltna tal-kelma wahidha, tax-xbieha u tas-
sofizmu” (EG 231). L-osservazzjoni li ged jaghmel il-Papa hija serja, ghax f’epoka
fejn m’ahniex hielsa milli nhallu lix-xjenzi empirici jmexxuna, tfajna wara spallejna r-
realizmu filosofiku. Konsegwenza ta’ dan, hemm min jifred il-verita mil-liberta, 1-
etika individwali u l-etika pubblika, il-ligi naturali mil-ligi pozittiva. Il-bniedem jista’
jfagqas ghadd ta’ ideat, imma mhux kull idea tagbel mar-realta tal-hajja. Huwa
ghalhekk li 1-Papa jikteb li “ir-realta hija aqwa mill-idea”.

(4) Il-kollox huwa aqwa mill-parti. B’dan il-kriterju 1-Papa jistieden lill-politi¢i biex
filwaqt li ma jittraskurawx dak li huwa lokali, jaghtu attenzjoni lid-dimensjoni
globali: “Jehtieg dejjem inwessghu harsitna biex naghrfu gid wisq akbar li jkun ta’
benefi¢¢ju ghalina lkoll; imma dan jehtiey naghmluh bla ma naharbu, bla ma
ningatghu mill-gheruq taghna... Ghandna nahdmu fic¢-¢okon f’dak 1i hu qrib taghna,
imma dejjem bi prospettiva wisq usa’” (EG 235). Din il-proposta tal-Papa tghodd
ghal kulhadd, imma l-aktar ghal nazzjonijiet zghar bhalna li facilment l-ghamad tal-
proving¢jalizmu u parrokkjalizmu jista’ jinzel fuq ghajnejna.

F’dan il-princ¢ipju, li 1-kollox huwa aqwa mill-parti, in-nazzjonijiet ghandhom isibu
gwida mhux biss ghall-politika internazzjonali, imma wkoll ghal dik nazzjonali.
Ghax is-sens qawwi ta’ individwalizmu u l-kilba biex wiehed jissodisfa l-interessi
personali jew partikulari tieghu, sew bhala individwu u sew bhala kollettivita, jafu
jwasslu biex tigi moqdija [-parti b’dannu ghall-kollox. Facli li biex ikunu indirizzati
1-bZonnijiet tal-individwu, tkun ittraskurata l-vizjoni shiha tas-socjeta. It-tentazzjoni
klijentelista tfieri u toqtol il-gid komuni. Dan jghodd kemm ghall-individwi u kemm
ghal ghaqdiet. Fis-socjeta jaf ikun hemm ¢ittadini jew ghaqdiet li mohhhom biss kif
ser jaghmlu biex javvanzaw huma u jinsew li hemm gid wisq akbar li hu ta’
benefi¢¢ju ghan-nazzjon kollu. F’dan il-kuntest infakkar dak li ahna l-Isqfijiet ghidna
fl-Ittra Pastorali tar-Randan li ghadda: “Inhossu izda li nehtiegu sforz ikbar kollettiv
biex fostna jitnissel sens ikbar tal-Istat, biex ikollna sens ikbar ta’ civilta, halli ma
ninghalqux fil-morsa tal-partiggjanizmu politiku li sikwit ma thalliniex infittxu u

naraw il-verita’”.

Dan it-taghlim tal-Papa joffri prospettivi godda lill-politici biex ikomplu jinfilsaw ideali
gholja fil-politika nazzjonali u dik internazzjonali. Hija vizjoni mnebbha minn dik li 1-Papa
Frangisku jsejjah “il-kultura tal-laggha” u minn kriterji etici li ma ghandhomx ma jkunux
accettati mid-dinja lajka. Imma nemmen ukoll li dawn il-princ¢ipji ghandhom jghinu fil-
formazzjoni politika tas-socjeta kollha kemm hi, anki f’Ghawdex, ghaliex huma ¢-c¢ittadini li
ghandhom id-dmir morali li jaghtu d-direzzjoni politika lin-nazzjon: “Niftakru li tkun cittadin
fidil hu virtu, u s-sehem fil-hajja politika hi obbligu morali u ma hemm ebda raguni li wiehed
jabdika minn dan id-dmir. Imma li tkun poplu hu xi haga izjed minn hekk, u jitlob process
kontinwu fejn kull generazzjoni gdida tinvolvi ruhha b’mod shih” (EG 220). I¢-c¢ittadini



mhux biss huma I-protagonisti fil-binja tas-socjeta, kemm dik lokali u kemm dik Ewropea u
dik internazzjonali, imma huma wkoll 1-ghassiesa biex ikun hemm sistema politika li
verament iggib ’il quddiem hajja xierqa u shiha.



